
Bosna i Hercegovina 
Federacija Bosne i Hercegovine 

Tuzlanski kanton 
JU Služba za zapošljavanje Tuzlanskog  kantona 

Tuzla 
 

Broj: 02-14-12-31-5/18 
Datum, 01.06.2018. godine 
 

Na osnovu člana 70. stav (1), (3) i (6) Zakona o javnim nabavkama („Službeni glasnik 
BiH“, broj: 39/14), člana 21. Statuta JU Službe za zapošljavanje TK broj: 01/1-1-45/2-17-1 od 
26.09.2017. godine i preporuke Komisije za javne nabavke utvrđene u Zapisniku broj: 02-14-
12-31-4/18 od 28.05.2018. godine, u postupku javne nabavke radova zamjene vanjske 
stolarije u sjedištu JU Službe za zapošljavanje TK, direktor donosi: 
 

O D L U K U 
o izboru najpovoljnijeg ponuđača 

 
Član 1. 

Za najpovoljniju ponudu za nabavku radova zamjene vanjske stolarije u sjedištu JU 
Službe za zapošljavanje TK bira se ponuda ponuđača G.D. „Konstrukcije“ d.o.o. Mostar sa 
ponuđenom cijenom u iznosu od 28.252,89 KM bez PDV-a. 
 

Član 2.  
Po pravosnažnosti ove Odluke, Ugovorni organ zaključit će Ugovor o predmetnoj 

javnoj nabavci, kojim će biti regulisana međusobna prava i obaveze za predmetnu nabavku, 
a sve u skladu sa zahtjevima Ugovornog organa predviđenim u tenderskoj dokumentaciji i 
propisima koji regulišu postupke ugovaranja. 
 

Član 3. 
Ova Odluka objavit će se na web stranici JU Služba za zapošljavanje Tuzlanskog 

kantona Tuzla - www.szztk.ba, istovremeno s upućivanjem ponuđačima koji su učestvovali u 
postupku javne nabavke. 

O b r a z l o ž e nj e 
 

Odlukom broj: 02-14-12-31/18 od 20.04.2018. godine, pokrenut je postupak javne 
nabavke radova zamjene vanjske stolarije u sjedištu JU Službe za zapošljavanje TK, u kojoj 
je predviđena procijenjena vrijednost predmetne nabavke u iznosu od 29.914,53 KM bez 
PDV-a. 

Obavještenje o nabavci broj: 647-1-3-22-3-11/18 objavljeno je dana 20.04.2018. 
godine. 
Postupak predmetne javne nabavke proveden je putem otvorenog postupka za dostavu 
ponuda. 
 

Komisija za javne nabavke, odgovornom licu Službe dostavila je Zapisnik o otvaranju 
ponuda kao i Zapisnik o pregledu i ocjeni ponuda, sa preporukom o izboru najpovoljnijeg 
ponuđača u predmetnoj javnoj nabavci. 

U postupku po izvještaju o radu, utvrđeno je da je Komisija za javne nabavke 
blagovremeno i pravilno izvršila otvaranje ponuda, o čemu je sačinila odgovarajuće 
zapisnike, u kojima je utvrđeno da je ukupan broj blagovremeno zaprimljenih ponuda sedam 
(7) i to: 

1. G.D. „Konstrukcije” d.o.o. Mostar, 
2. “Asilting” d.o.o. Gradačac, 



3. Niwex d.o.o. Derventa, 
4. HDI d.o.o. Sarajevo, 
5. Yavuz Company d.o.o. Srebrenik, 
6. Kristal-komerc d.o.o. Konjic i 
7. Kuvvet d.o.o. Kalesija 

 
Nakon otvaranje i analize blagovremeno pristiglih ponuda, Komisija je utvrdila da 

ponude ponuđača G.D. „Konstrukcije” d.o.o. Mostar i Kuvvet d.o.o. Kalesija ispunjavaju 
formalno – pravne uslove, a da ponude ponuđača “Asilting” d.o.o. Gradačac, Niwex d.o.o. 
Derventa, HDI d.o.o. Sarajevo, Yavuz Company d.o.o. Srebrenik i Kristal-komerc d.o.o. 
Konjic ne ispunjavaju formalno – pravne uslove. 
 

- Ponuđači  Niwex d.o.o. Derventa, HDI d.o.o. Sarajevo i Yavuz Company d.o.o. 
Srebrenik su u predmetnom postupku javne nabavke dostavili jedan primjerak ponude 
(original) iako je tenderskom dokumentacijom propisano da su ponuđači dužani dostaviti 
original i jednu kopiju ponude. 

Naime, članom 57. stav (1) Zakona o javnim nabavkama propisano je da se u 
postupku javne nabavke ponuđač pridržava zahtjeva i uslova iz tenderske dokumentacije, 
dok je članom 68. stav (4) tačka i) istog Zakona propisano je da će Ugovorni organ odbaciti 
ponudu u slučaju da ponuda ponuđača nije potpuna i ne ispunjava zahtjeve iz tenderske 
dokumentacije. 

Članom 8. stav (8) Uputstva za pripremu modela tenderske dokumentacije i ponuda 
(„Službeni glasnik BiH“, broj 90/14) propisano je da ukoliko Ugovorni organ od ponuđača 
zahtijeva i kopiju ponude, ona se dostavlja zajedno sa originalnom ponudom. U tom slučaju 
se jasno naznačava „original“ i „kopija“ ponude. U slučaju razlika između originala i kopije 
ponude, vjerodostojan je original ponude. 

Tačkom 4.1. (Sadržaj ponude i način pripreme ponude) Tenderske dokumentacije 
za nabavku radova zamjene vanjske stolarije u sjedištu JU Službe za zapošljavanje TK, 
broj: 02-14-12-31-1/18 od 20.04.2018. godine između ostalog propisano da su ponuđači 
obavezni da pripreme ponude u skladu sa kriterijima koji su utvrđeni u ovoj tenderskoj 
dokumentaciji kao i da će ponude koje nisu pripremljene u skladu sa ovom tenderskom 
dokumentacijom biti odbačene kao neprihvatljive. Također, propisano je da je ponuđač 
dužan dostaviti original i jednu kopiju ponude. Kopija se dostavlja zajedno s originalnom 
ponudom. U tom slučaju se jasno naznačava "original" i "kopija" ponude. U slučaju razlika 
između originala i kopije ponude, vjerodostojan je original ponude.  

U skladu sa članom 68. stav (4) tačke i), a u vezi sa članom 57. stav (1) Zakona o 
javnim nabavkama, članom 8. stav (8) Uputstva za pripremu modela tenderske 
dokumentacije i ponuda i tačkom 4.1. Tenderske dokumentacije odbacuju se ponude 
ponuđača Niwex d.o.o. Derventa, HDI d.o.o. Sarajevo i Yavuz Company d.o.o. Srebrenik 
kao formalno-pravno neispravne. 

Ponude navedenih ponuđača ne ispunjava uslove tražene tenderskom 
dokumentacijom, odnosno ponuđači nisu pripremili ponudu u skladu sa tačkom 4.1. 
(Sadržaj ponude i način pripreme ponude) Tenderske dokumentacije, te isti nisu dostavili 
kopiju ponude. 

S obzirom da dostavljene ponude nisu u skladu sa Zakonom o javnim nabavkama i 
postavljenim uslovima u Tenderskoj dokumentaciji za nabavku radova zamjene vanjske 
stolarije u sjedištu JU Službe za zapošljavanje TK, broj: 02-14-12-31-1/18 od 20.04.2018. 
godine, iste nisu ni uzete u razmatranje od strane Komisije. 

- Ponuđač „Asilting“ d.o.o. Gradačac u predmetnom postupku javne nabavke nije 
dostavio dokaz da je Osman Bašić, diplomirani inženjer mašinstva te da isti ima najmanje tri 
godine radnog iskustva što se zahtijeva tačkom 3.4.1 pod b) (Tehnička i profesionalna 
sposobnost) tenderske dokumentacije. 

Naime, članom 57. stav (1) Zakona o javnim nabavkama propisano je da se u 
postupku javne nabavke ponuđač pridržava zahtjeva i uslova iz tenderske dokumentacije, 



dok je članom 68. stav (1) istog Zakona propisano je da će Ugovorni organ odbaciti ponudu 
ako ponuđač nije dostavio tražene dokaze ili je dostavio nepotpune dokaze ili je lažno 
predstavio informacije koje su dokaz ispunjavanja uslova iz člana 45. do 51. ovog Zakona. 

Članom 9. stav (2) tačka h) Uputstva za pripremu modela tenderske dokumentacije i 
ponuda („Službeni glasnik BiH“, broj 90/14) propisano je da ponuda između ostalog sadrži 
ostalo traženo u tenderskoj dokumentaciji (uzorci, katalozi, tehnička dokumentacija, 
fotografije, skice, izjave, itd.) 

Tačkom 3.4.1. pod b) (Definisani uslovi vezano za tehničku i profesionalnu 
sposobnost ponuđača član 48. i 51. Zakona o javnim nabavkama) Tenderske dokumetacije 
za nabavku radova zamjene vanjske stolarije u sjedištu JU Službe za zapošljavanje TK, 
broj: 02-14-12-31-1/18 od 20.04.2018. godine ugovorni organ je propisao da ponuđač treba 
da dostavi dokaz da ima angažovane u stalnom radnom odnosu, pod Ugovorom o djelu ili 
poslovno - tehničkoj saradnji minimalno jednog diplomiranog mašinskog inženjera, sa 
najmanje tri godine radnog iskustva. 

U skladu sa članom 68. stav (1), a u vezi sa članom 57. stav (1) Zakona o javnim 
nabavkama, članom 9. stav (2) tačka h) Uputstva za pripremu modela tenderske 
dokumentacije i ponuda i tačkom 3.4.1. pod b) Tenderske dokumentacije Komisija je stava 
da se ponuda ponuđača Asilting d.o.o. Gradačac odbaci kao formalno-pravno neipravna. 
 

- Ponuđač „Kristal Komerc“ d.o.o. Konjic u svom odgovoru na zahtjev za ispravku 
računske greške, broj: 804/2018 od 22.05.2018. godine, nije dao saglasnost za ispravku 
računske greške utvrđene prilikom pregleda ponude navedenog ponuđača.  

Nakon pregleda ponude dostavljene od strane ponuđača Kristal Komerc d.o.o. Konjic, 
Komisija je utvrdila računske greške u Obrascu za cijenu ponude (Anex II). Dana 
17.05.2018. godine upućen je Zahtjev za prihvatanje ispravke računske greške broj: 02-14-
12-31-3/18, koji je ponuđač zaprimio dana 22.05.2018. godine. 

U ostavljenom roku, ponuđač je dostavio odgovor na zahtjev za ispravku broj: 
804/2018 od 22.05.2018. godine, u kojem je između ostalog naveo da nije načinjen nikakav 
propust niti ikakva računska greška koju bi oni trebali da isprave, te je na osnovu navedenog 
Komisija cijenila da ponuđač nije prihvatio tražene ispravke računskih grešaka. 

Naime, članom 57. stav (1) Zakona o javnim nabavkama propisano je da se u 
postupku javne nabavke ponuđač pridržava zahtjeva i uslova iz tenderske dokumentacije, 
dok je članom 68. stav (4) tačka g) istog zakona propisano da će Ugovorni organ odbaciti 
ponudu u slučaju da ponuđač nije pisanim putem prihvatio ispavku računske greške.  

Članom 17. stav (1) Uputstva za pripremu modela tenderske dokumentacije i 
ponuda („Službeni glasnik BiH“, broj 90/14) propisano je da je Ugovorni organ obavezan 
provjeriti računsku ispravnost ponuda dok je stavom (5) istog člana propisano da se u 
zahtjevu za prihvatanje ispravke računske greške, koji Ugovorni organ obavezno mora 
tražiti, označava koji dio ponude je ispravljen kao i nova cijena ponude proizašla nakon 
ispravke. Jedinična cijena stavke se ne smatra računskom greškom, odnosno ne može se 
ispravljati. 

Tačkom 6.6. (Ispravka grešaka i propusta) Tenderske dokumentacije za nabavku 
radova zamjene vanjske stolarije u sjedištu JU Službe za zapošljavanje TK, broj: 02-14-12-
31-1/18 od 20.04.2018. godine propisano je da će Ugovorni organ provjeriti računsku 
ispravnost ponude i ispraviti bilo koju grešku u ponudi koja je čisto aritmetičke prirode, 
ukoliko se ista otkrije u toku ocjene ponuda. Kada izračuni vezani za pojedinačne stavke iz 
obrasca za cijenu ponude ili cijena ponude bez poreza na dodatnu vrijednost  navedeni u 
ispunjenom obrascu za cijenu ponude ne odgovaraju metodologiji za izračun definisanoj u 
ovoj tenderskoj dokumentaciji  ugovorni organ ih ispravlja na način da je jedinična cijena 
osnov ponude koja se ne može mijenjati dok se sve ostale vrijednosti ispravljaju u skladu sa 
osnovnim aritmetičkim postupcima. Ugovorni organ će ispraviti i druge računske greške u 
obrascu za cijenu i obrascu za ponudu.   
Kada cijena ponude bez PDV-a izražena u obrascu za cijenu ponude (nakon ispravljene 
računske greške) ne odgovara cijeni ponude bez PDV-a izraženoj u obrascu ponude važi 
cijena bez PDV-a izražena u obrascu za cijenu ponude. 



Ugovorni organ će bez odlaganja dobavljaču uputiti zahtjev za potvrdu ispravke ponude i 
može nastaviti sa postupkom, sa ispravljenom greškom, pod uslovom da je dobavljač to 
odobrio u roku koji je predvidio ugovorni organ. Ako dobavljač ne odobri predloženu 
ispravku, ponuda se odbacuje i garancija za ponudu, ukoliko postoji, vraća se dobavljaču. 
Iznosi koji se isprave na taj način će biti obavezujući za dobavljača. Ako ih dobavljač kao 
takve ne prihvata, njegova ponuda se odbacuje. 

U skladu sa članom 68. stav (4) tačka g), a u vezi sa članom 57. stav (1) Zakona o 
javnim nabavkama, članom 17. stav (1) i (5) Uputstva za pripremu modela tenderske 
dokumentacije i ponuda i tačkom 6.6. Tenderske dokumentacije Komisija je stava da se 
ponuda ponuđača Kristal Komerc d.o.o. Konjic odbaci kao formalno-pravno neispravna. 

Rangiranje ponuda koje ispunjavaju formalno pravne uslove po kriteriju „najniža cijena 
ponude“: 

1. „G.D. „Konstrukcije“ d.o.o. Mostar sa cijenom od 28.252,89 KM bez PDV-a 

2. Kuvvet d.o.o. Kalesija sa cijenom od 28.557,76 KM bez PDV-a 
 
U postupku donošenja ove Odluke, posebno su cijenjene činjenice da je Komisija 

pravilno i potpuno ocjenila kvalificiranost ponuđača, te ocjenu prispjelih ponuda, shodno 
kriterijima iz tenderske dokumentacije. 

U postupku ocjene provedenog postupka, direktor Službe nije našao razloge 
nepravilnosti kao ni propuste u radu, koji bi bili osnov neprihvatanja preporuke Komisije za 
javne nabavke. 

Naime, u postupku je ocijenjeno da je Komisija postupila pravilno i da je postupak 
izbora najpovoljnijeg ponuđača proveden u skladu sa Zakonom o javnim nabavkama, 
podzakonskim aktima i tenderskom dokumentacijom. 
 

Nakon provedene ocjene ponuda, utvrđeno je da je na osnovu kriterijuma „najniže 
cijene“, najbolje ocijenjena ponuda ponuđača „G.D. „Konstrukcije“ d.o.o. Mostar sa 
cijenom od 28.252,89 KM bez PDV-a 

Iz navedenog razloga, primjenom člana 64. stav (1) tačka b) Zakona o javnim 
nabavkama, odlučeno je kao i dispozitivu. 
 
Pouka o pravnom lijeku: 
Protiv ove Odluke može se izjaviti žalba Uredu za razmatranje žalbi BiH, putem Ugovornog 
organa, najkasnije u roku od 10 (deset) dana od dana prijema ove Odluke u skladu sa 
članom 101. stav (1) tačka d) Zakona o javnim nabavkama (“Službeni glasnik BiH“, broj: 
39/14). 
U skladu sa članom 99. stav (2) Zakona žalba se podnosi u pisanoj formi u dovoljnom broju 
primjeraka, a koji ne može biti manji od tri, kako bi mogla biti uručena izabranom ponuđaču i 
drugim strankama u postupku. 
Naknada za žalbu je propisana članom 108. stav (1) Zakona o javnim nabavkama. 
                                                                                                    
Dostaviti: 
1. Ponuđačima 
2. Odjeljenje za analitičko-planske i ekonomske poslove 
3. Odjeljenje za pravne i opće poslove 
4.  a/a 
 
           DIREKTOR 
 
                                                                                       Senad Muhamedbegović, dipl. pravnik 
 


